
Qlobal ekoloji təhlükəsizlik  
4 dəfə çox vəsait tələb edir

Bu məbləğ hələlik 5,2 trilyon dollara bərabərdir
Beynəlxalq Bərpa Olunan EnerMi Agentliyinin �,5ENA� baş direktoru 

)rançesko La .amera təmsil etdiyi təşkilatla  Azərbaycan arasında əməkdaşlığın 
genişləndirilməsi, enerMi keçidinin sürətləndirilməsi, eyni zamanda, “yaşıl enerMi” 
texnologiyalarına qlobal investisiyalar yatırılması və Bakının evsahibliyi edəcəyi 
COP29 barədə nikbin açıqlama verib. 

O, mediaya müsahibəsində deyib: “Biz 
iqlim dəyişikliyi ilə mübarizənin səmərəlili-
yindən danışarkən, ilk növbədə, bu sahədə 
sərmayələri 4 dəfə artıraraq 5,2 trilyon dol-
lara çatdırmaq barədə düşünməliyik. Eyni 
zamanda, prioritet kimi müəyyənləşdirilən 
infrastruktur, siyasət və bacarıqlar kimi 
məsələlərə diqqəti artırmalıyıq. Həmçinin 
müzakirə etdiyimiz xətt üzrə infra strukturun 
yenilənməsinə və gücləndirilməsinə dəstək 
verə biləcək çoxtərəfli maliyyə qurumları 
haqqında fikirləşməliyik”.

Françesko /a Kamera daha sonra qa-
baqcıl təcrübə platformasına çevriləcək 
iqlim konfransında ən sərfəli bərpaolu-
nan yanacaq kimi hidrogenin tam rəqa-
bətqabiliyyətliliyi  barədə fikirlərin səs-
ləndirilməsi və bununla bağlı qəraraların 
qəbulu diqqətdə saxlanılmalıdır.  Hazırda 
hidrogen istehsalının maya dəyərinin aşa-
ğı düşdüyü müşahidə olunur. Düzdür, bəzi 
sahələrdə artıq rəqabətlidir, lakin, ümu-

miyyətlə,  “yaşıl hidrogen”ə olan tələbatı 
dəstəkləmək, bazarı istiqamətləndirmək, 
bu sahəyə  kifayət qədər tələbat yaratmaq 
üçün uğurlu strategiyalara ehtiyacı var.

Baş direktor  müsahibənin sonunda 
Azərbaycanın COP29 konfransını uğurla 
keçirmək üçün hər cür imkana malik oldu-
ğunu bildirib. O, Bakıda yeni maliyyə öh-
dəliyi barədə qərar veriləcəyinə əminliyini 
ifadə edib.  

Millətlər Birliyi təşkilatının 
�“CommonZealth”� Baş katibi Pat-
risia 6kotlend “Press Trust of ,ndia” 
nəşrinə müsahibəsində COP29-un  iq-
lim fəaliyyəti və maliyyələşdirmə ara-
sında fərqi aradan qaldırmaq üçün 
yeganə şans olduğunu bildirib.  O, 
eyni zamanda, bunu ölkələr arasında 
etimadın bərpası və insanların   həyat 
şəraitlərinin qorunması üçün vacib 
şərt kimi dəyərləndirib.

İqlim maliyyələşdirməsinin 
önəmi aktuallaşır 

Baş katib iqlim dəyişikliyi problemi-
nin həlli istiqamətində ölkələrin birlikdə 
fəaliyyət göstərmələrinin zəruriliyini də 
qeyd edib və qlobal səviyyədə həll olma-
dan  bu problemin aradan qaldırılmasının 
mümkünsüzlüyünü diqqətə çatdırıb.     İn-
kişaf etmiş ölkələr və böyük istehsalçılar 
bu məsələni ciddi qəbul etməlidirlər. 

P.Skotlend daha sonra bildirib ki, iqlim 
böhranına tarixən cavabdeh olan inkişaf 
etmiş ölkələr 2009–2020-ci illərdə inkişaf 
etməkdə olan dövlətlərə iqlim dəyişikliyi-
nin öhdəsindən gəlməyə yardım göstərmək 
məqsədilə ildə 100 milyard ABŞ dolları 
ayırmağı vəd etmişdilər: “/akin maliyyə 
yardımının əksəriyyəti kasıb ölkələrin borc 
yükünü artıraraq kreditlər şəklində verildi-
yi üçün bu məqsədə tam nail olunmayıb. 
Bu ölkələrin iqlim böhranı ilə e൵ektiv mü-
barizə aparmaq üçün hazırda trilyonlarla 
dollar məbləğində maliyyə yardımına eh-
tiyacı var”.

Xəzərdən Avropaya sualtı dəhliz
Qara dənizdən keçən bu xətt 4 qiqavat   

“yaşıl” enerji nəql edəcək
2022-ci il dekabrın 1�-də Azərbaycan, Gürcüstan, 5umıniya və 

Macarıstan arasında Qafqaz regionundan Avropaya enerMi körpüsünün 
inşasını nəzərdə tutan saziş imzalanıb. Həmin sənəd çərçivəsində 1195 
kilometr uzunluğunda,  1000 meqavatt gücündə “Black 6ea Energy” 
sualtı elektrik kabelinin tikintisi qərara alınıb. 

Elektrik kabelinin inşasının  gerçəkləş-
dirilməsi ilə Azərbaycanda istehsal olunan 
“yaşıl” elektrik enerjisi Gürcüstan, eləcə 
də Qara dəniz vasitəsilə Rumıniyaya,  daha 
sonra isə Macarıstana və Avropanın yerdə 
qalan hissəsinə nəql ediləcək. Elektrik ka-
belinin tikintisi 4 qiqavata qədər “yaşıl” 
enerji tədarükünü gerçəkləşdirməyə  im-
kan verəcək. Dünya Bankı (DB) elektrik 
enerjisi və bərpaolunan enerji mənbələri 
proqramı (ESP,RE program) vasitəsilə 
enerji təhlükəsizliyinin gücləndirilməsi 
üzrə birinci mərhələnin maliyyələşdirilmə-
si üçün  35 milyon ABŞ dolları məbləğində 
krediti təsdiqləyib.

ESP,RE proqramı Qara dəniz sualtı ka-
bel layihəsinin inkişafı üçün Gürcüstanın 
institusional imkanlarının yaxşılaşdırılma-
sı, yerli elektrik ötürmə sistemininin möh-
kəmləndirilməsi, eləcə də Cənubi Qafqaz 
və Cənub-Şərqi Avropa arasında birbaşa 
enerji əlaqəsinin qurulmasını hədəfləyən 
500 milyon ABŞ dolları dəyərində poten-
sial maliyyələşdirmə paketi ilə 3 mərhələ-
dən ibarətdir. ESP,RE təyinat nöqtələri 
Gürcüstan və Rumıniyada olmaqla, Qara 
dəniz boyunca paralel sualtı kabel elektrik 
ötürmə xətləri və fiber optik kabelin çəkil-
məsini hədəfləyən Qara dəniz sualtı kabel 
layihəsinin (BSSC) hazırlığının növbəti 
mərhələlərini dəstəkləmək üçün nəzərdə 
tutulub.

Tbilisidə yerləşən İlia Dövlət 8niver-
sitetinin Enerji Tədqiqatları Mərkəzinin 
rəhbəri, professor Murman Marqvelaşvi-
li Azərbaycan mediasına müsahibəsində 
bu layihə barədə deyib: “Azərbaycan və 
Gürcüstan “yaşıl” enerjinin inkişafı üçün 
yüksək potensiala malikdir. Xüsusən Azər-
baycan Xəzər dənizində külək enerjisi 
sahəsində böyük ehtiyata sahibdir. Gürcüs-
tanın da hidro, eləcə də külək enerjisinin 
inkişafı üçün mühüm resursları var. Bu 
enerjinin Avropa İtifaqına ixracı nəzərdə 
tutulur ki, bu da qazıntı yanacağının istifa-

dəsi ilə əlaqədar tullantıları kompensasiya 
etməyə və qazdan asılılığı azaltmağa im-
kan verir”.

Murman Marqvelaşvili bildirib ki, 
adıçəkilən kabel yetərincə dərin sulardan 
keçən ən uzun sualtı infrastrukturdur, tex-
niki baxımdan da kifayət qədər mürəkkəb 
layihədir. Kabel Cənubi Qafqaz və Aİ ara-
sında bağlantını reallaşdırmaqla həm də    
siyasi xarakter daşıyır, sülhü və təhlükəsiz-
liyi şərtləndirir.  

Yeri gəlmişkən, Gürcüstan İqtisadiyyat 
Nazirliyinin bu günlərdə yaydığı məlumat-
da bildirilir ki, Beynəlxalq Texniki-İqtisadi 
Əsaslandırma (TİƏ) Təşkilatı Azərbayca-
nın təşəbbüskarı olduğu Qara dəniz “ya-
şıl” enerji  kabelinin tikintisi layihəsinin 
iqtisadi və texniki cəhətdən səmərəliliyini 
təsdiqləyib. 2022-ci ildən həyata keçirilən 
texniki-iqtisadi əsaslandırma “Gürcüstan 
Dövlət Elektrik Sistemi” Dövlət Şirkətinin 
sifarişi, eləcə də Dünya Bankı və bu ölkə-
nin  İqtisadiyyat və Davamlı İnkişaf Nazir-
liyinin dəstəyi ilə İtaliyanın CES, konsal-
tinq şirkəti tərəfindən hazırlanıb.

Məlumatda qeyd edilir ki,  araşdırma-
ya əsasən, Qara dəniz sualtı kabel layihə-
si perspektivli olmaqla yanaşı, texniki və 
iqtisadi cəhətdən də həyata keçirilməsi 
mümkündür. Bildirilib ki, araşdırma çərçi-
vəsində elektrik kabelinin optimal xarakte-
ristikası müəyyənləşdirilib, tikinti xərcləri 
hesablanıb və layihənin iqtisadi təhlili apa-
rılıb. Həmçinin kabelin quru və dənizdəki 
hissələrinin ilkin marşrutu müəyyən edilib, 
layihənin icra planı və satınalma strategi-
yası hazırlanıb. Dəniz dibinin geotexniki, 
geofiziki, ekoloji və arxeoloji tədqiqatla-
rının aparılması üçün tələb olunan işlərin 
təsviri və tenderlə bağlı texniki tapşırıq da 
hazırlanıb. 

Gürcüstan İqtisadiyyat Nazirliyinin 
məlumatına əsasən, 2025–2026-cı illər ər-
zində ətraf mühitə və sosial şəraitə təsirlə 
bağlı tədqiqatlar, eləcə də layihənin dəniz 

dibinə təsirinin qiymətləndirilməsi həya-
ta keçiriləcək. Xatırladaq ki, 2024-cü ilin 
may ayında “Transelectrica” və layihədə 
iştirak edən digər ölkələrin tərəfdaş ope-
ratorları olan “AzərEnerji” (Azərbaycan), 
“Georgian State Electrosystem” (Gürcüs-
tan) və MVM (Macarıstan) arasında layihə 
üzrə şirkətin yaradılması haqqında memo-
randum imzalanıb. Adı hələlik məlum ol-
mayan yeni birgə müəssisənin baş ofisinin 
Buxarestdə yerləşəcəyi qərara alınıb.  

Rumıniyanın “Transelectrica” Elekt-
rik Şəbəkəsi operatorunun səhmdarları 
tərəfindən şirkətin Qara dənizin dibi ilə 
Azərbaycan–Gürcüstan–Avropa “yaşıl” 
enerji dəhlizinin yaradılması layihəsində 
iştirakı  təsdiqlənib. Bu barədə Rumıniya 
mətbuatında məlumat dərc edilib. Bildiri-
lib ki, hökumətin nəzarətində olan “Trans-
electrica” şirkətinin (58 faiz) səhmdarları 
şirkətin Qara dənizdən keçərək Macarıs-
tana çatacaq 1200 kilometr  uzunluğunda 
sualtı kabel vasitəsilə Xəzər dənizi regio-
nundan “yaşıl” və sərfəli elektrik enerjisi 
təchizatını nəzərdə tutan layihədə iştirakını 
təsdiqləyiblər.

Rumıniyanın energetika naziri Sebast-
yan Burduja layihə ilə bağlı bundan bir 
qədər əvvəl deyib: “Rumıniya üçün enerji 
sistemlərinin birləşməsi yeni bazara çıxış, 
milli enerji sisteminin təhlükəsizliyinin 
gücləndirilməsi, orta və uzunmüddətli 
perspektivdə isə bütün rumınlar üçün daha 
münasib qiymətə ekoloji cəhətdən təmiz 
enerji deməkdir”.

Energetika nazirinin müavini Kamal 
Abbasov mediaya məlumatında  bildirib 
ki, hazırda Azərbaycan beynəlxalq enerji 
şirkətləri ilə daxili istehlak üçün gücü 10 
gigavata qədər olan “yaşıl” enerji isteh-
salını, növbəti onillikdə isə iqtisadiyyatın 
dekarbonizasiyası və ixrac layihələrinin 
həyata keçirilməsi istiqamətində əməkdaş-
lığı nəzərdə tutur.  K. Abbasov əlavə edib 
ki, Azərbaycan, Gürcüstan, Rumıniya və 
Macarıstan hökumətləri arasında “Xəzər–
Qara dəniz–Avropa Yaşıl Enerji Dəhlizi” 
layihəsi üzrə də işlər uğurla davam edir: 
“Bu istiqamətdə növbəti görüşün sentyabr-
da Buxarestdə keçirilməsi planlaşdırılır. 
/ayihənin texniki-iqtisadi əsaslandırılma-
sının hazırlanması prosesini 2024-cü ilin 
sonunadək başa çatdırmaq nəzərdə tutulur. 
Düşünürük ki, baş ofisi Buxarestdə olacaq 
birgə müəssisə cari ilin sentyabrında yara-
dılacaq”.

Bir daha qeyd edək ki, sözügedən ka-
bel Azərbaycanda istehsal edilən “yaşıl” 
elektrik enerjisinin Gürcüstan və Qara 
dəniz vasitəsilə Rumıniyaya çatdırılaraq, 
Macarıstana və Avropanın qalan hissəsinə 
nəql edilməsi üçün nəzərdə tutulub. Kabel 
3–4 il ərzində çəkiləcək. Avropa Komissi-
yası bu layihəyə 2,3 milyard avro ayırmağı 
planlaşdırır.

Bərpaolunan enerMi potensialı baxımından çox zəngin olan Azərbaycan neft və 
qaz sahələrində region, eləcə də dünya üçün təhlükəsizlik, habelə iqtisadi mənada 
dəyər mənbəyinə çevrilib. Neft və qaz dəhlizlərini yaradan və bununla beynəlxalq 
aləmə uğur nümayiş etdirən respublikamız  “yaşıl” enerMinin reallaşmasında da 
dünyada lider mövqedə olan ölkələr sırasında yer alıb.

Respublikamızda reallaşdırılan so-
sial-iqtisadi inkişaf strategiyası ekoloji 
problemlərin operativ həllinə, ətraf mü-
hitin mühafizəsi istiqamətində ardıcıl və 
səmərəli tədbirlərin görülməsinə əlverişli 
şərait yaradır. Bunun nəticəsidir ki, hazırda 
ölkəmizdə  “yaşıl” enerji  növləri uğurla 
gerçəkləşdirilir və onun  dünya bazarla-
rına nəqli enerji siyasətinin yeni prioritet 
istiqaməti kimi diqqətdə saxlanılır. 

Son illər ölkəmizdə sözügedən sahə-
də bir sıra mühüm layihələr reallaşdırılıb. 
MDB-də ən böyük və Xəzər dənizi regio-

nunda ilk sənaye miqyaslı günəş elektrik 
stansiyası – 230 MVt-lıq Qaradağ Günəş 
Elektrik Stansiyası (GES) istismara ve-
rilib. Eyni zamanda, həmin stansiyanın 
açılışı zamanı digər yeni layihələrin də 
əsası qoyulub. Belə ki, “Masdar” şirkəti ilə 
Neftçalanın Bankə qəsəbəsində 315 MVt-
lıq, Biləsuvarda isə 445 MVt-lıq GES və 
Abşeron-Qaradağ rayonları ərazisində 240 
MVt-lıq külək elektrik stansiyasının (KES) 
tikintisi ilə bağlı, ümumilikdə, 1 qiqavat 
bərpaolunan enerji mənbəyinin istismara 
buraxılmasını özündə ehtiva edən 3 yeni 
layihə imzalanıb. Bərpaolunan enerjinin 
payı isə hazırda 1� faizə yüksəlib.  

Energetika Nazirliyinin yaydığı məlu-
mata əsasən, � ay ərzində elektrik enerji-
si istehsalı istilik elektrik stansiyalarında 
(İES) 13 milyard 863,� milyon kilovat- 
saat, su-elektrik stansiyalarında (SES) 1 
milyard 86�,3 milyon kilovat-saat, digər 
mənbələr üzrə isə 538 milyon kilovat-saat 
təşkil edib. Bu dövrdə külək elektrik stansi-
yalarında (KES) 33,3 milyon kilovat-saat, 
günəş elektrik stansiyalarında (GES) 352 
milyon kilovat-saat, Bərk Məişət Tullantı-
larının Yandırılması Zavodunda isə 152,� 
milyon kilovat-saat elektrik enerjisi isteh-
sal edilib. Beləliklə, “yaşıl” enerji mən-
bələri üzrə elektrik enerjisi istehsalı ötən 
ilin müvafiq dövrünə (1 milyard 32�,� mil-
yon kilovat-saat) nisbətən 1 milyard ��,6 
milyon kilovat-saat və ya 1,8 dəfə artaraq 
2 milyard 405,3 milyon kilovat-saat olub.

Bu müddətdə elektrik enerjisinin isteh-
salı “Azərenerji” ASC üzrə 14 milyard 323 
milyon kilovat-saat (İES-lərdə 12 milyard 
590,6 milyon kilovat-saat, SES-lərdə 1 
milyard �32,4 milyon kilovat-saat), Nax-
çıvan MR Dövlət Energetika Xidməti üzrə 
2��,� milyon kilovat-saat (İES-lərdə 116,� 
milyon kilovat-saat, SES-lərdə 124,2 mil-
yon kilovat-saat, Günəş ES-də 36,8 milyon 
kilovat-saat), “Azərişıq” ASC üzrə külək 
elektrik stansiyalarında 25,1 milyon kilo-
vat-saat, müstəqil elektrik stansiyaları üzrə 
isə 1 milyard 643,2 milyon kilovat-saat 
təşkil edib.

Bütün bunlar qlobal çağırışların önün-
də gedən Azərbaycanın hazırda bir çox is-
tiqamətlər üzrə yeni dövrün tələblərinə ən 
yüksək səviyyədə reaksiya verən ölkələr-
dən biri kimi tanındığını deməyə əsas verir.  
Belə çağırışlardan ən önəmlisi isə bütün 
dünyada ildən-ilə artan enerji tələbatının 
ekoloji cəhətdən təmiz, “yaşıl yollar”la 
ödənilməsidir. İstehsalı bərpaolunan enerji 
mənbələrinə əsaslanan bu cür potensial isə 
hazırda ölkə üzrə 2� min  meqavat həcmin-
də qiymtləndirilir.

Bərpaolunan enerji mənbələrindən is-
tifadənin genişləndirilməsinin Prezident 
İlham Əliyev tərəfindən prioritet vəzifə 
olaraq irəli sürüldüyü və 2030-cu ilədək 
elektrik enerjisinin qoyuluş gücündə pa-
yının 30 faizə çatdırılmasının (hazırda 1� 
faiz təşkil edir) hədəf kimi müəyyənləşdi-
rildiyi nəzərə alınmaqla bu istiqamətdə bir 
çox işlər görülür. Dövlət başçısının Qara-
bağ və Şərqi Zəngəzurla bərabər, Naxçıva-

nı da “yaşıl enerji” zonası elan etməsi bu 
hədəfə çatmağın mühüm istiqaməti kimi 
diqqət mərkəzində saxlanılır.   

Muxtar respublikanın yerləşdiyi əlve-
rişli coğrafi mövqe və iqlim şəraiti burada 
ekoloji cəhətdən təmiz enerji istehsalına 
imkan verir. Bu sırada isə günəş enerjisin-
dən istifadə imkanları daha çox ön plana 
çıxır. Hesablamalara görə, Naxçıvan əra-
zisində günəşli saatların orta illik miqdarı 
2600-2800 saat, hər kvadratmetrə düşən 
günəş enerjisinin intensivliyi isə 0,8-1,2 
kilovat-saat təşkil edir. Bu isə o demək-

dir ki, bütün fəsillərdə günəş enerjisindən 
istifadə imkanı mövcuddur. Qeyd etmək 
lazımdır ki, son illərdə muxtar respublika-
da ekoloji cəhətdən  təmiz enerji istehsalı 
məqsədilə bir sıra addımlar atılıb. Xüsusilə 
yeni günəş və külək elektrik stansiyaları-
nın tikilib istifadəyə verilməsi Naxçıvanda 
istehsal edilən ümumi enerjidə bərpaolu-
nan enerjinin payını artırıb.  

Naxçıvan Muxtar Respublikası Döv-
lət Energetika Xidmətindən bildirilib ki, 
hazırda bu coğrafiyanın alternativ və bər-
paolunan enerji potensialından istifadə ilə 
bağlı konkret dövlət sənədi mövcuddur. 
“Naxçıvan Muxtar Respublikasının sosi-
al-iqtisadi inkişafına dair 2023-202�-ci il-
lər üçün Dövlət Proqramı”nda 11 prioritet 
istiqamətdən  biri elektrik enerjisi isteh-
salının və ixracının artırılması ilə bağlıdır 
ki, burada da əsas məqsəd  “yaşıl enerji” 
istehsalıdır. Adıçəkilən Dövlət Proqramı-
nın qəbul olunduğu 2023-cü ildə muxtar 
respublikanın elektrik stansiyalarında 4�4 
milyon 569 min 561 kilovat-saat elektrik 
enerjisi istehsal edilib ki, bunun  da 19,89 
faizi su elektrik və 12,�5 faizi günəş elek-
trik stansiyalarının payına düşür.  

Cari ilin 6 ayında isə ümumi elektrik 
enerjisi istehsalı 221 milyon  59� min 860 
kilovat-saat olub ki, bunun da 105 milyon 
13� min 216 kilovat-saatı su elektrik, 30 
milyon 33� milyon 144 kilovat-saatı isə 
günəş elektrik stansiyalarında istehsal olu-
nub. Yeri gəlmişkən, hazırda Ordubad ra-
yonu ərazisində 36 meqavatlıq “Ordubad” 
və 15,6 meqavatlıq “Tivi” su elektrik stan-
siyalarının, Şərur rayonunda isə 3 meqa-
vatlıq günəş elektrik stansiyasının tikintisi 
davam etdirilir.  

Naxçıvan Muxtar Respublikası Dövlət 
Energetika Xidmətinin məlumatında qeyd 
olunur ki, ötən il sentyabrın 28-29-da Nax-
çıvanda keçirilən Azərbaycan–Türkiyə 
3-cü Enerji Forumu və “Naxçıvan-yaşıl 
enerji zonası” beynəlxalq konfransında, 
eləcə də Bakı Enerji Forumunda Naxçıva-
nın enerji potensialı ilə bağlı xarici şirkət-
lərlə anlaşma memorandumları imzalanıb. 
Naxçıvanda “Masdar” şirkəti ilə ilkin 
mərhələdə gücü 150 meqavat olan günəş 
elektrik stansiyasının tikilməsi də nəzərdə 
tutulub. 

“Czech Engineering” şirkəti isə Sə-
dərək rayonunun Türkiyə ilə sərhədində 
günəş elektrik stansiyalarının inşası, enerji 
ötürücülərinin tikilməsi və istifadəsi üzrə 
əməkdaşlıqda maraqlıdır. Eyni zamanda, 
Almaniyanın “Notus” şirkəti Naxçıvanda 
“yaşıl enerji” layihələrini reallaşdırmaq 
niyyətindədir. İlkin mərhələdə pilot la-
yihə olaraq �0 meqavatlıq günəş elektrik 
stansiyasının Naxçıvanın şimal-qərbində 
–  Türkiyə ilə sərhəd xəttinə yaxın ərazidə 
tikilməsi nəzərdən keçirilir. 

Göründüyü kimi, Naxçıvanın “yaşıl 
enerji” potensialına, xüsusilə, bu enerji-
nin Türkiyə istiqamətində ixracına böyük 
maraq var. Buradan da o nəticəyə gəlmək 
mümkündür ki, yeni layihələr tezliklə Nax-
çıvanı “yaşıl enerji” dəhlizinə çevirəcək.

Azərbaycanda hidrogen 
istehsalı 2 dəfə artıb

Alternativ mənbələrdən 2,4 milyard 
kilovat-saat enerji əldə edilib

